
1. KONTRATUAREN XEDEA 
 
Kontratu honen xedea da baldintza tekniko batzuk zerrendatzea, honako lan hauek kontratatzeko oinarri gisa erabiliko 
direnak: 

 

• erabilitako arropa eta objektu txiki berrerabilgarriak biltzea 

• bildutako materialak kudeatzea eta, 

• edukiontziak hornitzea, instalatzea, garbitzea eta mantentzea 
 
Aurkeztutako Proiektua, Baldintza Tekniko Zehatzen Agiria eta Klausula Administratibo Zehatzen Agiria, eta 
prozeduraren helburu den zerbitzuaren Esleipen Kontratuaren bitartez ezartzen dena zorrotz betez emango da 
zerbitzua. 
 
 
2. LURRALDE-EREMUA 
 
Agiri honetako 1. klausulan zehazten den zerbitzua Tolosaldeko Mankomunitatearen lurralde-eremu osora hedatuko 
da. Tolosaldeko Mankomunitatea osatzen duten udalerriak honako hauek dira: Abaltzisketa, Aduna, Albiztur, Alegia, 
Alkiza, Altzo, Amezketa, Andoain, Anoeta, Asteasu, Baliarrain, Belauntza, Berastegi, Berrobi, Elduain, Gaztelu, 
Hernialde, Ibarra, Ikaztegieta, Irura, Larraul, Leaburu-Txarama, Lizartza, Orendain, Orexa, Tolosa, Villabona eta Zizurkil. 
 
 
3. BILKETA-ZERBITZUAREN DESKRIBAPENA 
 
Erabilitako arroparen eta objektu txiki berrerabilgarrien gaikako bilketa-zerbitzuak barne hartuko ditu herritarrek bide 
publikoan horretarako jarritako edukiontzietan utzitako materiala biltzen denetik aurrera egin beharreko lan guztiak, 
horiek berreskuratze-zentrora garraiatzea, eta, ondoren, ehun-gaiak berreskuratu, berrerabili eta/edo birziklatzea 
direnean, bai eta lan horietan sor daitezkeen balorizatu ezin diren hondakinak behar bezala kudeatzea. 
 
Era berean, esleipendunak antzeko beste lan batzuk egin beharko ditu, hala nola edukiontziak entregatu eta instalatu 
(I. Eranskinen arabera), horiek ordezkatu eta mantendu, eta Agiri honetan zehazten diren antzeko beste lan batzuk. 
 
3.1. Bilketaren xede diren hondakinak 
 
Zerbitzu honen bidez hondakin hauek bilduko dira: 
 

• Etxeko ehun-gaiak eta horiekin parekagarriak diren hondakinak (arropa, oinetakoak, osagarriak, mantak, 
maindireak, etab.), erabiltzaileek bide publikoan horretarako jarritako edukiontzietan uzten dituztenak. 

• Berrerabil daitezkeen tamaina txikiko objektuak, hala nola liburuak, jostailuak, tresna elektrikoak eta 
elektronikoak, imitaziozko bitxiak, bazarreko objektuak, eta, oro har, erabiltzailearen ustez, hala badagokio, 
garbitu, konpondu edo egokitu ondoren berrerabili ahal izateko moduko kontserbazio-egoeran edo 
funtzionamendu onean dauden guztiak. Zerbitzua tamaina txikiko objektuetara mugatuko da, eta lizitatzaileak 
proposatutako edukiontziaren ahoaren dimentsioa izango da faktore mugatzailea. 

3.2. Bilketa-modalitatea 
 
Arropa, ehun-gaiak eta objektu berrerabilgarriak eskuz jasoko dira ahal dela, edo, hala badagokio, lizitatzaileek beren 
eskaintzetan proposatu eta justifikatutako beste modalitate baten bidez, Mankomunitateko Zerbitzu Teknikoak 
ondoren onartuz gero. 2.500 kg inguru arropa garraiatzeko adinako karga-bolumena duen ibilgailu industrial baten 
bidez egingo da, eta gutxienez langile bat joango da ibilgailuan. Ibilbidearen unean uneko beharren arabera, 
kontratistak langile bat eta ibilgailu bat jarriko ditu zerbitzuaren eskura ohiko zerbitzuari laguntzeko. 
 
Ibilgailuak behar-beharrezkoak diren geldialdiak eta maniobrak egingo ditu bilketa-lanak bizkortzeko, eta une oro 
saiatuko da jendearen eta ibilgailuen joan-etorri normala ez oztopatzen, behar diren segurtasun-neurriak hartuz. 
 
3.3. Bilketa-ordutegia 
 
Bilketa, ahal dela, egunez egingo da. 
 
3.4. Bilketaren maiztasuna 
 
Egun instalatuta dauden edukiontziak husteko gutxieneko maiztasuna Agiri honen I. Eranskinean zehaztutakoa da.  
 
Edukiontziei hasieran esleitutako gutxieneko hustuketa-maiztasuna gorabehera, kontratua indarrean dagoen bitartean, 
esleipendunak edukiontziak betetzeko abiadurara egokitu beharko du hustuketa-maiztasuna, eta, behar izanez gero, 
hustuketa-maiztasuna handitu beharko du, Mankomunitateko Zerbitzu Teknikoak kasu bakoitzean emandako 
jarraibideen arabera, edukiontzietan arropa eta objektu berrerabilgarriak uzteko gaitasunaren %20 etengabe 
eskuragarri izateko eta saturazio-egoerak saihesteko, esleipen-prezioa inolaz ere igo gabe. 
Lizitatzaileek aurreikusi beharko dute kontratuaren indarraldian jaso beharreko hondakinen kopuruak gora egingo 
duela, sortzaileen kopurua handitzearen ondorioz (urbanizazio berriak, hondakinak sortzen dituzten jarduera berriak, 
etab.) edo arropa eta objektu txiki berrerabilgarrien berreskuratze-indizea handitzearen ondorioz. Esleipena egin 
ondoren, esleipendunak ez du horregatik kalte-ordainik jasotzeko eskubiderik izango. Erreferentzia gisa, 2022an 
303.594 kilo arropa erabili eta tamaina txikiko beste objektu berrerabilgarri batzuk jaso ziren. 

 
Mankomunitateko zerbitzu teknikoak esleipendunari jakinarazten badio edukiontziak %80tik gorako saturazioa duela, 
edo zerbitzu honetan eskatutako arropa erabilia edo, oro har, materialak edukiontzietatik kanpo daudela, 
esleipendunak aipatutako materialak hustu eta jaso beharko ditu gehienez ere 24 orduko epean, Mankomunitateak 
jakinarazten duen eguna eta ordua edozein izanda ere. 
 
3.5. Bilketa-egutegia 
 
Lizitatzaileek, beren eskaintzetan, I. Eranskinean zehazten diren edukiontziak husteko gutxieneko maiztasunetara eta 
Mankomunitatea osatzen duten udalerrien berezko ezaugarrietara eta proposatutako bilketa-sistemetara hobekien 
egokitzen den egutegia proposatuko dute. 
 
Esleipendunak proposatutako eta Mankomunitateak onartutako hondakinak biltzeko egutegia zorrotz errespetatu eta 
bete beharko da. 
 
Ezarritako eguna jaieguna bada, aurreko edo ondorengo egunera aldatuko da bilketa, Tolosaldeko Mankomunitateko 
Zerbitzu Teknikoak kasu bakoitzean ezarritakoaren arabera. 

3.6 Bilketa-lanak gauzatzea 
 
Bilketa-ekipoak bide publikoan instalatutako edukiontziak hustuko ditu ezarritako bilketa-egutegiaren arabera, husteko 
unean edukiontzi bakoitzak izan dezakeen betetze-maila edozein dela ere. 
 
Esleipendunak kontu handiz jokatu beharko du zerbitzua gauzatzean, espaloiak eta galtzadak ez zikintzeko. 
Edukiontziak manipulatzean bide publikoan isurtzen diren hondakinak berehala kenduko dituzte bilketa-taldea osatzen 
duten langileek, edo beste modu batera kenduko dira, kaleak garbitzeko udal-zerbitzuak inplikatzen ez dituena. 
 
Biltzeko ibilgailuak nahi gabe edozein likido edo lixibiatu isurtzen badu, esleipendunak osorik garbitu beharko du 
zikindutako eremua. 
 
Ibilgailuak behar-beharrezkoak diren geldialdiak eta maniobrak egingo ditu bilketa-lanak bizkortzeko, eta une oro 
saiatuko da jendearen eta ibilgailuen joan-etorri normala ez oztopatzen, behar diren segurtasun-neurriak hartuz. 
 
 
4. EDUKIONTZIAK 
 
Kontratistak Tolosaldeko Mankomunitatearen esku jarriko ditu zerbitzu hori emateko beharrezkoak diren edukiontziak. 
Mankomunitateak jasoko ditu eta kontratistak bere materialaren baldintza berberetan erabiliko ditu, eta horiei 
dagozkien gastu guztiak bere gain hartuko ditu. 
 
Entregatutako edukiontziek ez badituzte betetzen haiek jasotzeko beharrezko baldintzak, kontratistari jarraibide 
egokiak emango zaizkio ikusitako akatsak zuzentzeko eta betebeharrak betetzeko horretarako ezarritako epean, eta ez 
dira lanak hartuko jarraibide horiek bete arte. 
 
Jarri beharreko edukiontziak esleipendunaren kontura izango dira, eta baldintza tekniko hauek beteko dituzte: 
 

• Edukiontzi bakoitzak aho bat edo bi izango ditu hondakinak sartzeko. 

• Metalikoak izan beharko dute. 

• Edukiontziek informazioa izango dute, bota beharreko hondakin-motari buruzkoa, Mankomunitateak aurrez 
onartutakoa. 

• Hondakinak sartzeko ahoak nahiko handiak izango dira, arropa eta objektu txiki berrerabilgarriak dituzten 
poltsak zailtasunik gabe sartzeko. 

• Poltsak sartzeko ahoek edukiontziko edukia zulo horretatik atera ezin dela ziurtatzen duen sistema bat izango 
dute, barruko arropa edo beste objektu batzuk arpilatzeko arriskua saihesteko. 

• Sarrera-ahoen diseinuak behar besteko bermea izango du gerta daitezkeen istripu-arriskuei aurre egiteko. 

• Edukiontzien edukiera 3.000 litrokoa izango da.  

• Ahal dela, edukiontziak eskuz deskargatuko dira. 

• Sendoak izango dira, bandalismo-ekintzei, arpilatze-saiakerei, eguraldi txarrari eta abarri aurre egiteko. 
 
Kontratistak honako betebehar hauek izango ditu edukiontziei dagokienez: 
 

• Edukiontzien hasierako hedapena egitea, eta Mankomunitateko Zerbitzu Teknikoak gai horri buruz 
adierazitako puntuetan kokatzea (erreferentzia gisa egungo kontratuaren kokapenak erabiliko dira, ikusi I 
eranskina). 

• Bide publikoan edukiontzi berriak jartzea kontratua gauzatzeko aldian, beharrezkoa bada, gehienez ere 20 

unitate, baina horrek ez du ekarriko kontratuaren prezioa handitzea. 
 
 
5. EDUKIONTZIEN GARBIKETA ETA MANTENTZE-LANAK 
 
5.1 Garbiketa 
 
Kontratistak edukiontzi guztiak garbitu beharko ditu, une oro itxura eta funtzionaltasun ezin hobea izan dezaten.  Hiru 
hilean behin, edukiontzi guztiak sakon garbituko ditu, eta garbitasun-, funtzionamendu- eta higiene-egoera ezin 
hobean utziko ditu; ohiko zikinkeriaz gain, pintaketak, grafitiak, pegatinak, eranskailuak, kartelak eta edukiontziari 
itsatsita dauden bestelako elementu arrotzak ere kenduko ditu. 
Gutxieneko maiztasun hori gorabehera, Mankomunitateko Zerbitzu Teknikoak eskatuta, emakidadunak garbitu egin 
beharko ditu garbiketen arteko aldian zikinkeria-zantzu nabarmenak dituzten edukiontziak, baina horrek ez du ekarriko 
esleipen-prezioa handitzea. 
 
5.2. Edukiontzien mantentze-lanak 
 
Zerbitzua edukiontzi guztien kontserbazioa eta mantentze OSOA izango da, une oro erabiltzeko baldintza egokietan 
egon daitezen, bai erabiltzaileen aldetik, bai bilketa edo garbiketa zerbitzuen aldetik. 
 
Edozein arrazoirengatik (pintaketak, grafitiak, mailatuak, itxuraldaketak, desdoikuntzak, marrak, pintura edo material 
falta, nahi gabe edo nahita egindako erreketa etab.) narriatuta dagoen edukiontzia konpontzeko lanak 
Mankomunitateko Zerbitzu Teknikoaren ustez estetikoki onargarriak izango ez balira, emakidadunak, 
Mankomunitateko Zerbitzu Teknikoak eskatuta, karrozeria-tailer espezializatu batera eraman beharko luke 
konpontzera, edo, beharrezkoa izango balitz, pintatzeko kabina batean osorik margotzera, edo bestela, edukiontzi berri 
batengatik ordezkatu beharko luke. 
 
5.3. Edukiontziak ordezkatzea 
 
Esleipendunak, emakidaren indarraldian, edukiontziak birjarri beharko ditu, edozein arrazoirengatik haien kokalekutik 
desagertzen badira edo larriki hondatzen badira, arrazoia edozein dela ere, bandalismo-ekintzen ondoriozko erreketa 
edo txikizioa, lapurreta, erabilera desegokia, ibilgailuek eragindako edozein motatako inpaktu, zuhaitz eta adarren 
erorketa eta abar barne. 
 
 
6. ANTZEKO BESTE LAN BATZUK 
 
Esleipendunak honako lan hauek egin beharko ditu: 
 

• Edukiontziak kokaleku berrietan jartzea edo lehendik daudenak ordezkatzea. 
 

• Instalatutako edukiontziak lekuz aldatzea justifikatutako edozein arrazoirengatik (zerbitzuaren beharrak, 
obrak, ibilgailuen trafikoa aldatzea, ibilgailuentzako edo oinezkoentzako ikuspen falta, gizarte-, kultura- edo 
kirol-gertaerak, etab.). 

 

• Edukiontziak kentzea eta beste batzuk jartzea, edukiontzia erabat baliogabetzen denean edo beste arrazoi 
batzuk daudenean. 

• Mankomunitateko Zerbitzu Teknikoak agindutako antzeko beste lan batzuk. 
 
Esleipendunak Tolosaldeko Mankomunitateko Zerbitzu Teknikoak zerbitzu horri buruz emandako aginduak bete 
beharko ditu, hark emandako epean. 
 
 
7. BILDUTAKO ARROPAREN ETA OBJEKTU TXIKI BERRERABILGARRIEN JABETZA ETA KUDEAKETA 
 
Bildutako materialak esleipendunak bere eskaintzan proposatzen duen sailkatze- eta manipulatze-instalazioan 
deskargatuko dira, eta guztiz debekatuta egongo da material horiek beste edozein tokitan deskargatzea, 
Mankomunitateak berariazko baimena eman ezean. 
 
Bildutako material guztia esleipendunaren jabetzakoa izango da, eta hark bere gain hartuko ditu berrerabiltzeko, 
berreskuratzeko eta birziklatzeko prozesuan sor daitezkeen betebeharrak, eskubideak eta erantzukizunak. Kudeaketa 
hori ingurumen-aldetik zuzena izan beharko da, Ekonomia Zirkularrerako Hondakinei eta Lurzoru Kutsatuei buruzko 
7/2022 Legearen 8. artikuluan ezarritako lehentasun-hurrenkeraren arabera. 
 
Prebentzioa kontratu honen xedetik kanpo geratzen da. Esleipendunaren lehentasuna izango da bildutako materialak 
berrerabiltzera bideratzea; horretarako, berrerabiltzeko prestaketa-lan egokiak egin beharko ditu. 
 
7.1. Arropa eta objektu txiki berrerabilgarriak kudeatzeko lanak 
 
Lehenik eta behin, esleipendunak bildutako materialak egiaztatu eta haien izaeraren eta egoeraren arabera sailkatuko 
ditu; hala badagokio, garbitu, higienizatu, konpondu, egokitu, etiketatu edo beste eragiketa batzuk egingo ditu, eta 
bere salmenta-puntuen, doako entregaren edo beste bide batzuen bidez banatuko ditu, aplikagarri diren legezko 
xedapenak une oro betez, objektuak aldez aurretik beste eraldaketarik egin gabe berrerabili ahal izateko. 
 
Berrerabil daitezkeen frakzioak honako hauek izan daitezke, besteak beste: 

• erabilitako arropa 

• etxeko arropa 

• oinetakoak 

• osagarriak 

• tresna elektrikoak eta elektronikoak 

• liburuak 

• jostailuak 

• imitaziozko bitxiak 

• bazarreko gauzak 
 
Esleipendunak birziklatzera bideratuko ditu lehentasunez berrerabili ezin izan diren hondakinak, hala nola: 

• berrerabili ezin diren ehun-gaiak: ehunak eta materialak aprobetxatzeko erabiliko dira. 

• tresna elektrikoen eta elektronikoen hondakinak (TEEH), berrerabilgarriak ez direnak. Baimendutako TEEHen 
Kudeaketa Sistema Integratu bati entregatuta kudeatuko dira, edo horrelako hondakinetarako legez ezarritako 
beste kudeaketa-bide batzuk erabilita. 

• txatarra 

• papera eta kartoia 

• plastikoa 

• beste hondakin birziklagarri batzuk 
 
Birziklatzera bideratu ezin diren frakzioak balorizazio energetikora bideratu ahal izango dira. Esleipendunak berariaz 
debekatuta izango du bildutako materialak aldez aurreko tratamendurik gabe ezabatzea. Soilik xede horretara bideratu 
ahal izango da errefusa, ez berrerabilgarria, ez birziklagarria eta energetikoki balorizagarria, aurretiazko kudeaketa-
lanak egin ondoren ateratzen dena. 
 
Esleipendunak bildutako materialen kudeaketaren trazabilitatea ziurtatu beharko du. 
 
Eskaintzetan, bildutako materialerako aurreikusitako kudeaketaren deskribapen zehatza jaso beharko da, 
berrerabiltzeko, birziklatzeko, balorizatzeko eta ezabatzeko aurreikusten diren gutxi gorabeherako ehunekoak 
adierazita.  
 
Kontratista bildutako eta berreskuratutako materialak –lan horietan sor daitezkeen hondakin balioztaezinak (errefusa) 
barne– ondo bideratzeaz arduratuko da. 
 
Arropa eta objektu txikiak berreskuratzeko, berrerabiltzeko eta birziklatzeko prozesuan sor daitezkeen betebehar eta 
erantzukizun guztiak esleipendunaren kontura izango dira. 
 
 
8.- EZARPEN FASEA 
 
Kontratatutako zerbitzuak hasten diren egunean, enpresa esleipendunak bere memoria teknikoan zehaztutako 
ibilgailu guztiak eduki beharko ditu. Gehienez 2 hilabeteko epea ezartzen da, kontratua sinatzen den egunetik 
zenbatzen hasita, eskainitako edukiontziak zerbitzuan jartzeko. 
 
Lizitatzaileek gehienezko epe hori laburtu ahal izango dute, eta, kasu horretan, epe berria adieraziko da memoria 
teknikoan. 
 
Lizitatzaileak honako hauek adierazi beharko ditu gutxienez bere eskaintzan: 
 
a) ezarpen-fasearen iraupen osoa 
b) edukiontziak ezartzeko programa 
 
 
8.- LANGILEAK 
 
Kontratistak une oro izango ditu zerbitzu publikoaren kudeaketa eraginkortasunez ustiatzeko behar diren langileak, 
Baldintza Teknikoen Agiri honetan deskribatutako jarraibide eta zehaztapenekin bat etorriz. 
 
Kontratistak behar diren giza baliabideak izan beharko ditu zerbitzurako, kontratuaren xede den zerbitzua modu 
eraginkorrean gauzatzen dela bermatzeko eta gorabeherak estaltzeko, hala nola gaixotasunagatiko edo istripuagatiko 
bajak, baimenak, sindikatuko lanak, oporrak eta behar bezala justifikatutako beste arrazoi batzuk, bai eta ustekabeko 
bajak eta absentismoa ere. Esleipendunak berehala bete beharko ditu langileen absentzia edo baja horiek. 
 
Tolosaldeko Mankomunitateak ez du harreman juridikorik, lan-harremanik edo bestelakorik izango esleipendunaren 

mailto:info@tolosaldekomankomunitatea.eus


Baldintza tekniko zehatzen agiria, erabilitako arropa eta tamaina txikiko objektu berrerabilgarriak  
gaika biltzeko, bildutako materialak kudeatzeko eta edukiontziak hornitzeko, instalatzeko,  

 garbitzeko eta mantentzeko zerbitzua kontratatzeko 
 Espediente zk.: 2023KIRE0004 

 

 

8/11 

TOLOSALDEKO MANKOMUNITATEA 
Plaza Zaharra, 6     -     20400 Tolosa     -      Tel. 943676216     -      info@tolosaldekomankomunitatea.eus     -     www.tolosaldekomankomunitatea.eus 

 

langileekin kontratua indarrean dagoen bitartean, ezta kontratua amaitzean ere, eta esleipendunaren kontura izango 
dira kontratu honen ondorioz sortzen diren betebehar, kalte-ordain eta erantzukizun guztiak. 
 
Esleipendunak bere gain hartuko du jantziak txukunak, itxurakoak eta uniformeak ez izatearen erantzukizuna, bai eta 
bizilagunekiko eta, oro har, erabiltzaileekiko langileek izan dezakeen adeitasunik ezaren edo tratu txarraren 
erantzukizuna ere. 
 
Esleipendunak nahitaez bete behar ditu lan-arloan, gizarte-segurantzaren arloan eta laneko segurtasun eta 
higienearen arloan indarrean dauden lege-xedapenak. Mankomunitatea esleipendunaren ez-betetzeetatik salbuetsita 
geratzen da. 
 
Lizitatzaileek beren eskaintzetan honako alderdi hauek azalduko dituzte langileei dagokienez: 

• kualifikazioa. 

• esleitutako lanak. 

• benetako lan-denbora. 

• ordainsari-maila. 

• kontratazio-mota eta kontratuaren iraupena. 

• urteko kostu unitarioa eta denbora-unitatearen araberako kostua. 
 
 
 9.- IBILGAILUAK 
 
Esleipendunak zerbitzua ondo emateko behar diren baliabide material guztiak jarri beharko ditu. 
 
Zerbitzua gauzatzeko baliabide materialek une oro ziurtatuko dute baliabide horiek emango direla, lan-plana garaiz 
gauzatzeko eta gerta daitezkeen ezustekoak konpontzeko behar besteko tartearekin. 
 
Kontratari atxikitako baliabide material guztiak Tolosaldeko Mankomunitatearen zerbitzura jarriko dira denbora 
partzialean, hau da, zerbitzua emateko momentuan baino ez. 
 
Lizitatzaileek, beren eskaintzetan, zerbitzuetan erabili beharreko material mugikorra adieraziko dute, eta argi eta garbi 
adieraziko dute zer den zerbitzuak ondo emateko beharrezko materiala eta erreserbako materiala, hau da, normalean 
zerbitzuan egon ez arren, matxura edo noizbehinkako errefortzu baten ondorioz zerbitzukoak ordezkatzeko erabiliko 
den materiala. 
 
Erabili beharreko material mugikorra zerbitzuaren eskakizunetarako egokiena izango da. 
 
Bide publikoan lan egiten duten ibilgailu guztiek behar bezala ikusteko modukoak izan behar dute. Nahitaezko 
segurtasun-sistemak izango dituzte, ondo ikusteko moduan egongo dira, eta seinaleztapen-sistema egokiak izango 
dituzte hobeto detektatzeko eta oinezkoentzat eta ibilgailuentzat arriskutsuak ez izateko. 
 
Lizitatzaileek zehatz-mehatz deskribatu beharko dituzte material mugikor, makina eta tresna espezifiko guztiak, 
ezaugarri teknikoak, ekipamenduak, antzinatasuna eta abar adierazita, eta era guztietako planoak, krokisak, eskemak, 
argazkiak eta eman beharrekotzat jotzen dituzten datu guztiak erantsita, ahalik eta hobekien ezagut daitezen. 
 
 
10. KONTROL SISTEMAK 

Proposatutako antolaketaren barruan, lizitatzaileek gailu arin batzuk aurreikusi beharko dituzte, Tolosaldeko 
Mankomunitateak eskatutako datu guztiak garaiz eman ahal izateko, egindako lanak justifikatzeko eta kontratatutako 
zerbitzu publikoaren gainean egoki iritzitako kontrolak behar bezala egiteko. Gailu eta sistema horiek bateragarriak 
izango dira Mankomunitateak eskuragarri dituenekin, informatikoak edo bestelakoak izan. 
 
Hilero, jasotako kopuruei, edukiontzi bakoitzaren betetze-mailari, edukiontzietan atzemandako arazoei, zerbitzuko 
gorabeherei eta abarri buruzko datuak emango dizkio kontratistak Tolosaldeko Mankomunitateari, xehetasun hauekin: 

• Edukiontziaren identifikazioa 

• bilketa-eguna eta -ordua 

• edukiontziaren betetze-maila 

• bilketan atzemandako gorabeherak: matxurak edo kalteak edukiontzian (funtzionamendu txarra, elementu 
behartuak, mailatuak, hautsita dauden piezak, etab.), pintaketak, grafitiak edo kartelak, kanpoan utzitako 
materialak edo bestelako gorabeherak. 

• Ibilbidearen xehetasuna: ibilgailuaren matrikula, hustutako edukiontziak, pisu gordina eta garbia kilotan, 
baskularen data eta ordua. 

 
Esleipendunak, gainera, kontratistaren eta Tolosaldeko Mankomunitateko Zerbitzu Teknikoaren arteko komunikazio-
sistema arina eta eraginkorra une oro bermatzeko behar diren baliabideak (telefono finkoa, telefono mugikorra, faxa, 
posta elektronikoa, etab.) izan beharko ditu. 
 
Tolosaldeko Mankomunitateak eskatzen dizkion dokumentu guztiak erakutsi beharko ditu kontratistak, eta, bereziki, 
gizarte-aseguruenak, laneko arriskuen prebentzioarenak, lan-istripuenak, aseguru-polizenak, instalazio eta 
materialenak, eta, oro har, Tolosaldeko Mankomunitateak erantzukizun subsidiariorik ez izateko era guztietako 
jarduerak egin daitezen utziko du. 
 
Esleipendunak, halaber, Tolosaldeko Mankomunitateak zerbitzuarekin lotuta agintzen dizkion txosten eta azterlan 
guztiak prestatu beharko ditu. 
 
11. SEI HILEAN BEHINGO AITORPENA 
 
Sei hilean behin, esleipendunak enpresako arduradunak sinatutako ziurtagiri bat aurkeztuko du, kontratu honen bidez 
kudeatutako hondakinei aplikatu zaien azken xedea adierazteko. Zehazki, amaitutako seihilekoan guztira jasotako 
kopurua (kilotan), gutxienez honako xehetasun hauekin banakatuta: 
 
a) Hondakinen frakzioak: 
 a.1) berrerabilerarako direnak: 

• Ehun-hondakinak: erabilitako arropa, etxeko arropa, oinetakoak, osagarriak eta ehunak, oro har. 

• Objektu txiki berrerabilgarriak: tresna elektrikoak eta elektronikoak, liburuak, jostailuak, imitaziozko 
bitxiak, bazarreko gauzak eta berrerabilgarriak, oro har. 

 a.2) birziklatzera edo balorizazio energetikora bideratutakoak: 

• berrerabili ezin diren ehun-gaiak 

• TEEH ez-berrerabilgarriak 

• txatarra 

• papera eta kartoia 

• plastikoa 
 a.3) ezabatzera bideratutako hondakinak 

b) Frakzio eta hartzaile bakoitzerako aurkeztu beharreko informazioa: 
 b.1) Hartzailearen izen soziala: esleipendunaren beraren banaketa- edo salmenta-instalazioa, elkartea, GKEa,       

erakundea, enpresa, hondakinen kudeatzailea, Kudeaketa Sistema Integratua edo beste batzuk. 
 b.2) Helmugako instalazioaren identifikazioa eta helbidea: banaketa-instalazioa, salmenta-puntua, industria-

instalazioa, hondakinak kudeatzeko instalazioa, hondakinak transferitzeko instalazioa, zabortegia edo beste 
batzuk. 

 b.3) Materialaren xedea helmugan: behar materiala duten pertsonei dohainik ematea, publiko orokorrari 
saltzea, produktuak fabrikatzea (produktu-motak zehaztu), erregai gisa erabiltzea, zabortegian ezabatzea edo 
beste batzuk. 

 b.4) Seihilekoan hartzaile bakoitzari bidalitako zenbatekoak (kilotan). Tolosaldeko Mankomunitateko 
zerbitzuan bildutako materialetatik datozen kopuruak eta bere instalazioetan tratatutako gainerako materialak 
bereizi ezin badira, esleipendunak zenbatespenen bat egingo du, eta adierazpenean erabilitako zenbatespen-
irizpidea adieraziko du. 

 
Sei hilez behingo aitorpenari esleipendunak aitorpenean ematen diren emaitzak eta materialen trazabilitatea 
justifikatzeko edo hobeto deskribatzeko beharrezkotzat jotzen dituen dokumentuak erantsiko zaizkio, hala nola 
materialak entregatzeko dokumentuak (albaranak, fakturak, kontrol- eta segimendu-dokumentua, garraio-gutunak edo 

bestelakoak), txostenak, argazkiak, etab. 
 
Lizitatzaileek honako hauek zehaztuko dituzte beren eskaintzetan: proposatzen duten informazioaren banakatze-maila, 
Tolosaldeko Mankomunitatearen zenbatekoak zehazteko edo zenbatesteko proposatutako metodoa, eta sei hilean 
behingo aitorpenarekin aurkeztu nahi duten dokumentazio gehigarria. 
 
Positiboki baloratuko dira informazioaren banakatze-maila ezarritako gutxienekoa baino handiagoa izatea, Tolosaldeko 
Mankomunitatearen kantitateak zehazteko edo balioesteko proposatutako metodoaren fidagarritasuna eta 
adierazgarritasuna (karakterizazioak, zeharkako zenbatespenak edo bestelakoak), bai eta materialen kudeaketaren 
emaitzei, trazabilitateari eta berrerabilera eraginkorrari buruz Mankomunitateari informazio onena emango dion 
dokumentazio gehigarria ere. 
 
Mankomunitateak beretzat gordetzen du esleipendunak seihileko aitorpenean aurkezten duen informazioa EAEko 
Ingurumen Organoak jardueraren jarraipenari buruz ematen dion informazioarekin edo beste iturri batzuekin 
alderatzeko eskubidea. Materialen kudeaketan praktika txarrak atzemanez gero, kontratu hau suntsiaraziko da. 
 
 
12. HIRUGARRENEI EGINDAKO KALTEAK 
 
Esleipenduna izango da kontratua gauzatzeko egin behar diren lanen ondorioz hirugarrenei eragindako kalte edo 
galeren erantzule (trafiko-istripuengatik, haizeak edukiontziak mugitzeagatik edo beste arrazoi batzuengatik). 
Horregatik, lan-arloan, segurtasun- eta higiene-arloan eta ibilgailuen trafiko-arloan indarrean dagoen ordenamenduak 
eskatzen dituen aseguruak alde batera utzita edo horien osagarri gisa, lizitatzaileek beren eskaintzetan aurkeztu 
beharko dituzte kasuan kasuko aseguru-polizen proiektuak, eta berariaz aipatu beharko dituzte arrisku-estaldurak, 
primak, kalte-ordainak eta zerbitzuaren balizko gorabeherei aurre egiteko sartu behar diren gainerako alderdiak, 
Mankomunitate honen edozein erantzukizun subsidiario saihestuz. 
 
 
13. ZERBITZUARI BURUZKO BESTE GAI BATZUK 

Deskuidu edo arduragabekeria baten ondorioz objektu pertsonalak, hala nola giltzak, diru-zorroak, erlojuak, bitxiak, 
eta abar, edukiontzien barruan erortzen badira, eta oraindik barruan daudela egiaztatzen bada, esleipendunak 
laguntza osoa emango du objektu horiek berreskuratzeko, Mankomunitateko Zerbitzu Teknikoak agintzen duen 
moduan. 
 
 
14. HONDAKINEN KUDEAKETARAKO PLATAFORMA ELEKTRONIKOA e-SIR 
 
Kontratistak datuen kudeaketan eta bildutako eta kudeatutako hondakinekin lotutako informazioaren transakzio-
prozesuetan lagunduko du, hondakinak kudeatzeko e-SIR plataforma elektronikoaren bidez. Plataforma hori Trantsizio 
Ekologikorako eta Erronka Demografikorako Ministerioak garatu du, lekualdaketaren operadoreak aurretiazko 
jakinarazpena eta identifikazio-dokumentuak bidaltzeko. 
 
 
15. MEMORIA TEKNIKOA  
 
Lizitatzaileei dagokie goian adierazitako zerbitzua gauzatzeko sistemarik eraginkorrena proposatzea, proposatutako 
bitartekoekin. 
 
Lizitatzaileek MEMORIA TEKNIKOAN azalduko dute antolaketa-proiektua, xehetasun guztiekin, eta honako hauek 
zehaztuko dituzte: 
 

• Arropa eta beste material berrerabilgarri batzuk biltzeko proposatutako edukiontzien ezaugarri teknikoak: 
neurriak, edukiera baliagarria, husteko sistema, karga-ahoak. 

• Bilketa-zerbitzuaren dimentsionamendua eta justifikazioa: jarraitu beharreko ibilbidea, bilketa-egutegia eta -
ordutegia, egin beharreko kilometroen aurreikuspena, husteko esleitutako edukiontzien kopurua eta 
udalerrien araberako kokapen zehatza, hasiera- eta amaiera-ordua, edukiontzien hustuketan, tratamendu-
instalazioko joan-etorrietan eta deskargetan emandako batez besteko denboraren banakapena, bildu 
beharreko hondakinen kopuruaren aurreikuspena, lanaldiko aurreikusitako garraioen kopurua. 

• Edukiontziak garbitzeko eta mantentzeko lanak egiteko prozedurak, dimentsionamendua eta justifikazioa. 

• Edukiontziak biltzeko, garraiatzeko, garbitzeko eta mantentzeko zerbitzuetarako proposatutako baliabide 
materialak eta giza baliabideak. 

• Arropa eta objektu txiki berrerabilgarriak kudeatzeko lanak. 

• Ezarpen fasearen epea. 

• Zerbitzua hobeto azaltzeko behar diren datu guztiak. 

